
Na osnovu člana 20 Zakona o slobodi pristupa informacijama u Federaciji Bosne i Hercegovine („Službene  novine Federacije BiH“, br. 32/01 i 48/11) i Uputstva za provođenje Zakona o slobodi pristupa informacijama u Federaciji Bosne i Hercegovine („Službene novine Federacije BiH“, broj 57/01), predsjednik Kantonalnog suda u Bihaću, donosi

Vodič za pristup informacijama

SADRŽAJ:
1. Koje vrste informacija se mogu dobiti 

2. Postupak pristupa informacijama 

1. Prije nego što se podnese zahtjev za pristup informacijama, treba pokušati tražene informacije dobiti na neformalan način 

2. Adresa i informacije za Kantonalni sud u Bihaću (u daljem tekstu:sud u odgovarajućem padežu) 

3. Podnošenje zahtjeva za pristup informacijama 

4. Kako postupiti u situaciji kada sud ne posjeduje informaciju 

5. Rok za dobivanje informacije 

6. Pristup informacijama 

7. Troškovi umnožavanja
3. Uskraćivanje pristupa informacijama  

4. Zaštita prava u slučaju kada pristup informacijama nije odobren 

5. Pristup ličnim informacijama

Uvodne napomene 

Ovaj vodič urađen je kako bi pomogao podnosiocima zahtjeva u ostvarivanju prava pristupa informacijama u skladu s odredbama Zakona o slobodi pristupa informacijama u Federaciji Bosne i Hercegovine (u daljem tekstu:ZOSPI F BiH) i Uputstva za provođenje Zakona o slobodi pristupa informacijama u Federaciji Bosne i Hercegovine.

Koje vrste informacija se u sudu mogu dobiti

ZOSPI F BiH garantuje svakom fizičkom i pravnom licu pristup informacijama koje su pod kontrolom suda.
 U pravilu, sud će odobriti pristup informacijama, osim u iznimnim okolnostima utvrđenim ZOSPI F BiH. 
Postupak pristupa informacijama

1. Prije nego što se podnese zahtjev za pristup informacijama treba pokušati tražene informacije dobiti na neformalan način
U slučaju kada postoji visok stepen sigurnosti da sud raspolaže traženom informacijom, a prije podnošenja formalnog zahtjeva za pristup informacijama, potrebno je kontaktirati službenika za rješavanje zahtjeva za pristup informacijama u ovom sudu, kako bi se, na neformalan način, pokušalo doći do potrebne informacije. Ako se do potrebne informacije ne dođe na jednostavniji, neformalni način, u tom slučaju zainteresovano lice može podnijeti formalan zahtjev, na propisanom obrascu.

2. Adresa i informacije za VSTVBiH
Adresa za podnošenje formalnog zahtjeva za pristup informacijama: 

KANTONALNI SUD U BIHAĆU
Bosanska 4
77000 Bihać BiH
Telefon: +387 (0)37 222 201
Telefaks: +387 (0)37 222 566
Elektronska pošta: ksud-bihac@pravosudje.ba 
Kontakt osoba: sekretar suda.
4. Podnošenje zahtjeva za pristup informacijama
Prije podnošenja formalnog zahtjeva za pristup informacijama potrebno je pažljivo isplanirati i utvrditi informacije koje se žele dobiti i predvidjeti iznos eventualno potrebnih financijskih sredstava neophodnih za umnažanje zahtijevanih dokumenata.
Poželjno je prethodno utvrditi radi li se o informacijama kojima pristup nije ograničen ili zabranjen.
Nakon što je pažljivo isplaniran, zahtjev za pristup informacijama, u formi obrasca, podnosi se sudu. Zahtjev za pristup informacijama  može se predati lično, putem pisarnice suda; poštom preporučeno; telefaksom ili elektronskom poštom.

Podnošenje  zahtjeva treba izvršiti tako da se na odgovarajući način osigura dokaz o datumu podnošenja, odnosno prijema.
Zahtjev se podnosi na jednom od jezika koji su u službenoj uporabi u F BiH. 

U zahtjevu treba jasno definirati ono što se želi saznati (zbog toga njegovom podnošenju prethodi planiranje iz stava 1. ove tačke). Potrebno je navesti naziv traženog dokumenta, datum njegovog nastanka, autora, adresanta, ili dati bilo kakve druge podatke koji bi omogućili sudu što lakše pronaći dokumente koji sadrže tražene informacije. 

Ako zahtjev nije podnesen u propisanoj formi i ne sadrži podatke koji mogu identifikovati traženu informaciju, sud će u roku od 8 dana obavijestiti podnosioca zahtjeva da njegov zahtjev ne može biti obrađen iz navedenih razloga i zatražiti da uočene nedostatke otkloni.
5. Kako postupiti u situaciji kada sud ne posjeduje informaciju

U slučaju kada sud nema informaciju traženu zahtjevom, kao i u slučaju da nema pristup traženoj informaciji obvezan je, najkasnije osam dana po prijemu, zahtjev proslijediti onoj instituciji ili pravnom licu koji mogu po tom zahtjevu postupiti. O tom sud, pismeno, obavještava podnosioca zahtjeva.
Ukoliko sud zaprimi zahtjev za pristup informacijama a ne može utvrditi ko bi po njemu mogao postupiti, odmah će donijeti zaključak kojim zahtjev odbacuje zbog nenadležnosti i bez odgode ga dostavlja podnosiocu. 

6. Rok za dobivanje informacije

U roku od 15 dana po prijemu zahtjeva sud je dužno obavijestiti podnosioca zahtjeva o tome da li mu je pristup informacijama odobren ili odbijen.

U slučaju izuzetaka i potrebe ispitivanja povjerljivih komercijalnih informacija i ispitivanja javnog interesa, rok se može produžiti, u skladu sa ZOSPI F BiH. Podnosilac zahtjeva mora se obavještavati o svim radnjama i razlozima produženja roka.

7. Pristup informacijama

Kada sud odobri pristup traženim informacijama u cijelosti ili djelimično, o tome rješenjem obavještava podnosioca zahtjeva. Rješenjem se utvrđuje mogućnost ličnog pristupa i uvida u informacije u prostorijama suda u vrijeme koje odgovara i podnosiocu zahtjeva i uposlenicima ili će, pod uslovom da je informacija kraća od deset strana, dostaviti informaciju u pisanoj formi podnosiocu zahtjeva.

U skladu s odobrenim zahtjevom sud obavještava podnosioca zahtjeva o mogućnosti dobivanja fotokopije tražene informacije, ako je informacija duža od deset strana, nakon izvršene uplate naknade troškova umnažanja.

8.Troškovi umnažanja

Sud ne naplaćuje naknade za podnošenje zahtjeva ili za pisana obavještenja u smislu ZOSPI F BiH, dok se naknada za izvršene usluge umnažanja naplaćuje u skladu s Uputstvom za provođenje ZOSPI F BiH, i to:
· 0,50 KM za svaku stranicu standardnog formata, preko prvih 10  koje su besplatne 

· 5 KM po CD-u za elektronsku dokumentaciju.

9. Uskraćivanje pristupa informacijama 

ZOSPI F BiH daje pravo fizičkim i pravnim licima tražiti pristup bilo kojoj informaciji koja je pod kontrolom suda. Međutim, sud može uskratiti pravo na informaciju u slučaju kada se saopštavanjem informacije može očekivati izazivanje zanačajne štete za slijedeće legitimne ciljeve:
· interes odbrane i sigurnosti, kao zaštita javnog interesa;

· sprječavanje kriminala i otkrivanje kriminala;
· zaštita postupka donošenja odluka u sudu, uključujući davanje mišljenja, savjeta ili preporuka , bilo da se radi o osobi zaposlenoj u sudu ili drugoj osobi koja učestvuje u radu suda, s tim da to ne obuhvata činjenične i statističke informacije. 
10. Zaštita prava u slučaju kada pristup informacijama nije odobren

Ako sud odbije pristup traženoj informaciji, djelomično ili u cijelosti, o tome će podnosioca zahtjeva obavijestiti rješenjem u roku od 15 dana po prijemu zahtjeva.

U rješenju će se navesti razlozi odbijanja pristupa informaciji, zakonska osnova za status izuzeća informacija, sva materijalna pitanja koja su važna za donošenje takvog rješenja, te uputiti podnosioca da protiv rješenja može podnijeti prigovor predsjedniku suda u roku od 8 dana od dana prijema rješenja. 

Rješenje predsjednika suda doneseno po prigovoru je konačno u upravnom postupku i protiv njega nezadovoljna  stranka može pokrenuti upravni spor pred nadležnim sudom, u roku od 30 dana od dana prijema.

11. Pristup ličnim informacijama

ZOSPI F BiH predviđa posebnu proceduru za pristup ličnim informacijama, odnosno informacijama koje se tiču privatnog života. Kao dodatak opštim zahtjevima vezanim za zahtjeve za pristup informacijama, važno je istaći da pristup ličnim informacijama može tražiti samo lice na koje se informacije odnose tako što će vlastoručno potpisati zahtjev i predočiti važeći identifikacijski dokument s fotografijom. Zahtjev može podnijeti i zakonski zastupnik, odnosno punomoćnik lica na koje se lične informacije odnose. Zakonski zastupnik i punomoćnik dužni su predočiti važeće dokaze o statusu zakonskog zastupnika ili punomoćnika, kao i fotokopiju važećeg identifikacijskog dokumenta s fotografijom lica koje zastupa, te predočiti svoje važeće identifikacijske dokumente s fotografijom.

ZOSPI F BiH daje pravo kojim se osigurava da lične informacije, koje su pod kontrolom javnog organa, budu tačne, aktualne, kompletne, relevantne za zakonito korištenje zbog kojeg su pohranjene, te da na bilo koji drugi način nisu pogrešne.

Nakon pristupanja ličnoj informaciji, može se zahtijevati izmjena, dopuna ili davanje komentara, koji se dodaje na lične informacije. Zahtjevi za izmjene ili dopune ličnih podataka nisu vremenski ograničeni. Ukoliko utvrdi kako nisu ispunjeni zakonski uslovi u pogledu tačnosti, aktuelnosti, relevantnosti za zakonito korištenje zbog kojeg su pohranjeni, ili utvrdi kako su na bilo koji drugi način pogrešni, javni organ može rješenjem odbiti zahtijevanu izmjenu ili dopunu ličnih  podataka. Takvo rješenje sadrži i pouku o pravnom lijeku.

Broj:001-0-SU-11-000 866                  



Predsjednica suda:
Bihać, 28.10.2011. godine                                                                  Edina Arnautović

I N D E K S     R E G I S T R A

INFORMACIJA POD KONTROLOM

KANTONALNOG SUDA U BIHAĆU

1. ODJELJENJE SUDSKE UPRAVE: 

· upisnik za predmete sudske uprave „SU“;

· pravilnici i drugi opšti akti suda;

· godišnji izvještaj o radu suda;

· tabele sa mjesečnim izvještajima o radu suda;

· godišnji raspored poslova u sudu;
· program rješavanja starih predmeta;
· dokumentacija vezana za prijem u radni odnos (ukoliko se prijem vrši bez posredovanja Agencije za državnu službu FBiH);

· spisak sudskih tumača;

· spisak sudskih vještaka;
· raspored korištenja godišnjeg odmora sudaca.
2. GRAĐANSKO ODJELJENJE:

· imenici i upisnici za drugostepene parnične predmete „Gž“;
· imenici i upisnici za vanparnične predmete „V“i

· predmeti „Gž“ i „V“;

· odluke donesene u navedenim predmetima
· imenici i upisnici za predmete drugostepenog postupka u privrednim predmetima „Pž“;
· imenici i upisnici za predmete drugostepenog postupka iz oblasti radnih odnosa „Rsž“  (radni);

· imenici i upisnici za predmete upravnih sporova „U“;

· imenici i upisnici za predmete zahtjeva za zaštitu sloboda i prava pojedinaca „Uz“ i  „Uvl“ – ponavljanje postupka i

· predmeti : „Pž“, „Rsž“, „U“, „Uz“, „Uvl“;

· odluke donesene u navedenim predmetima
Imenici i upisnici se odnose na evidenciju predmeta vršenu manuelno,  prije prelaska na CMS način upravljanja predmetima.
3. KRIVIČNO ODJELJENJE:

· imenici i upisnici za prvostepene krivične predmete „K“;
· imenici i upisnici za drugostepene krivične predmete „Kž“;
· imenici i upisnici za drugostepene prekršajne predmete „Pžp“;

· imenici i upisnici za ostale krivične predmete „Kžm“, „Kv“, „Kžk“ „Iksž“ …

· krivični predmeti i odluke donesene u tim predmetima pred ovim sudom.
Imenici i upisnici se odnose na evidenciju predmeta vršenu manuelno, prije prelaska na CMS način upravljanja predmetima.

Informacije iz ovog indeksa mogu se uskratiti samo na osnovu Zakona slobodi pristupa informacijama u Federaciji Bosne i Hercegovine i pravilima VSTV BiH.
Stranke u sudskim postupcima, zakonski zastupnici, punomoćnici i advokati mogu pristupiti sudskim predmetima putem Interneta. Uputstvo i dodatne informacije za korištenje web servisa pristupa sudskim predmetima mogu se dobiti: u sudu; na web stranici http://pravosudje.ba/predmeti/uputstvo ili na pravosudnom forumu http://forum.pravosudje.ba/-Pristup sudskim predmetima putem Interneta.
Sve značajnije informacije o sudu možete dobiti na Internet stranici:www.kansudbihac.com.ba

Novo u 2013. godini: elektronska oglasna ploča suda.
Obrazac zahtjeva za pristup informacijama

PODNOSILAC ZAHTJEVA: ______________________________________________   

                                                     (Ime i prezime fizičkog lica /naziv-firma pravnog lica)

ADRESA: ______________________________________________________________ 

                                          (Adresa prebivališta / sjedište pravnog lica)

TELEFON/FAX.: ____________________

E-mail: __________________________
KANTONALNOM SUDU U BIHAĆU

PREDMET: Zahtjev za pristup informacijama iz nadležnosti suda

Tražim da mi se u skladu sa članom 14. stav 2. Zakona o slobodi pristupa informacijama Federacije Bosne i Hercegovine („Sl. novine F BiH“ broj:32/01 i 48/11) odobri pristup informaciji iz nadležnosti suda, i to:

_______________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
____________________________________________________________________________________________________________________________________________________________________________________________________________________________________________________________________________________________________________                                 

                (Navesti dovoljno podataka o prirodi i/ili sadržini informacije)

Datum, _____________godine                                    Podnosilac zahtjeva:

                                                                 ___________________ __________________
                                                               (puno ime i prezime i potpis podnosioca zahtjeva)

